
   Райондин администрацияда

24-майдиз райадминистра-
циядин конференц-залда райондин
кьилин заместитель Агъамирзе
Гамзабекован регьбервилик кваз
райадминистрациядин нубатдин
совещание хьана. Адан кIвалахда
райадминистрациядин къуллугъчийри,
райцентрадал алай бязи идарайрин
руководителри иштиракна.

Совещанидин сифте кьиляй рахай
райадминистрациядин кьилин
заместитель Мирзабег Багичева 22-
майдиз райондин мектебра эхиримжи
зенг ягъуниз талукь тир линейкаяр хъсан
тешкиллувал аваз, секиндиз, шад
гьалара кьиле фейидакай, мектебра
сигнализационный кнопкаяр эцигунин
месэла гьялзавайдакай лагьана.

Ахпа совещанидал рахай

культурадин, спортдин, жегьилрин
политикадин ва туризмдин отделдин
начальник Казбек Казиева къейд
авурвал, “Местный сельский Дом
Культуры” проект гьялунин сергьятра
аваз райондин кьил Ярмет Ярметовахъ
галаз санал абур Вини Яракрин ва
ЦIинитIрин хуьрериз фена ва анра
эцигзавай, капитальноди ремонт
ийизвай объектрал кьиле физвай
кIвалахриз килигна. Ада гьакIни 20-
майдиз «Аялрин сес—2021» тIвар алай
конкурсдин финал кьиле фейидакай,
конкурсда сад лагьай чка Агъа Яракрин
хуьруьн мектебда кIелзавай Нариман
Керимова, кьвед лагьай чка Хиврин
хуьруьн мектебда кIелззавай Хамида
Гасанбековади, пуд лагьай чка Хиврин
хуьруьн мектебда кIелзавай Кази
Агамурадовади къазанмишайдакай
абуруз пишкешар гайидакай ва
Хуьрегрин хуьруьн юкьван мектебда
кIелзавай Эвелина Ярахмедовадиз
тамашчийрин терефдай хушвал лугьудай
приз гайидакай, 23-майдиз райондин
спортивный мектебда азаддиз
къуршахар кьунай соревнованияр
кьиле фейидакай лагьана.

ЦРБ-дин кьилин духтурдин
везифаяр  вахтуналди тамамарзавайди
тир Агъамегьямед Нурмагомедова
районда коронавирусдин
инфекциядихъ галаз кьиле тухузвай
серенжемрикай, райондиз 1300-далай
гзаф вакцинадин дозаяр гъайидакай,
873 касдиз вакцинадин рапар
янавайдакай, чпин работникар

Райадминистрациядин
нубатдин совещанидин

гьакъиндай малумат
хуьрериз физ агьалийриз вакцинадин
рапар язавайдакай, начагъзавайбурун
гьал ахтармишзавайдакай, инфекци-
онный отделенида ремонтдин
кIвалахар куьтягьнавайдакай хабар
гана.

РОО-дин начальникдин
заместитель Азадин Юсуфова 22-
майдиз райондин мектебра 1-, 9- ва 11-
классра кIелзавайбуруз эхиримжи зенг
ягъайдакай, чпин работникри 14
мектебда эхиримжи зенг ягъунин
линейкайра иштирак авурдакай, 24-
майдиз 9-классда кIелзавайбуру урус
чIалай экзамен вахкузвайдакай лагьана.

Хуьруьн майишатдин отделдин
начальник Байрамбег Кучува калара
кьуьд кечирмишай мал-къара гатун
чIурарал куьч авуна куьтягьайдакай,

хуьруьн майишатдин карханайра чилин
участокар менфятлувилелди ишлеми-
шунин месэлайрикай лагьана.

ЖКХ-дин отделдин начальник
Гаджибала Ибрагимова идарайрин
руководителри объектар хъуьтIуьн
шартIариз гьазур хьунин гьакъиндай тир
паспортар гьазурна кIанзавайдакай,
«Формирование комфортной городской
среды» лугьудай программа районда
уьмуьрдиз кечирмишзавай гьалдикай
лагьана.

«село Хив» хуьруьн поселенидин
администрациядин кьил Фахрудин
Рамазанова «Лака-Хив» водопроводдал
ремонтдин кIвалахар куьтягьайдакай,
хуьруьн агьалияр исятда цихъ галаз
таъмин авунвайдакай, агъа накьварихъ
къванцин цлар эцигзавайдакай хабар
гана.

Совещанидал гьакIни райадмини-
страциядин экономикадин отделдин
начальник Гаджибег Рамазанов,
«Хивский район» МО-дин централи-
зованный бухгалтериядин руководи-
тель-кьилин бухгалтер Нажмудин
Мирзалиев, финансрин ва налогринн
отделдин начальникдин заместитель
Гаджибала Адилов, ЖКХ-дин кьилин
пешекар Несредин Шабукаев,
райадминистрациядин кIвалахрин
управляющий Арсен Рамазанов ва маса
юлдашар рахана. Абуру чпи кьиле
тухузвай кIвалахрикай, вилик
акъвазнавай месэлайрикай куьруь
информацияр гана.

Пресс-центр.

2021-йисан 22-майдиз чи
райондин юкьван умуми
образованидин вири мектебра 2020-
2021-кIелдай йис куьтягьуниз талукь

тир эхиримжи зенг ядай линейкаяр
кьиле фена. Ихьтин линейка Хиврин
хуьруьн Манаф Шамхалован
тIварунихъ галай юкьван мектебдани

кьиле фена. Линейкадал неинки
муаллимар, мектебда кIелзавайбур,
гьакIни школьникрин диде-бубаяр,
идарайрин жавабдар къуллугъчияр
зегьметдин ветеранар, общественный
формированийрин векилар атанвай.

Шадвилин линейка РФ-дин
Гимни ягъиз, райондин спортивный
мектебдин залдиз РФ-дин ва РД-дин
Пайдахар акъудуналди башламишна.
Ахпа линейкадал выпускникриз
теклиф авуна ва мектебдин 74-
выпускникриз талукь тир доклад авун
патал гаф Хиврин хуьруьн СОШ-дин
директор  Физурли Абдулазизоваз
гана. Вичин докладда ада мектебдин
хъсан кIвалахрикай, намуслувилелди

Эхиримжи зенг
зегьмет чIугвазвай муаллимрикай,
выпускникрин вилик акъвазнавай
везифайрикай лагьана ва вири
выпускникриз экзаменра ва

гележегдани чIехи агалкьунар хьун,
мектебдихъ ва муаллимрихъ галаз тир
алакъаяр мягькемдиз хуьн кIанарна.

Линейкадал «село Хив» хуьруьн

поселенидин администрациядин кьил
Фахрудин Рамазанов, РОО-дин
кьилин пешекар Абрик Абукаров,
Хиврин юкьван мектебдин
директордин заместитель Гуьлейбат
Сеферова, 11-классдин классный
руководитель Мамлакат Абдула-
зизова, выпускникрин диде Наида
Пашаева, Хиврин хуьруьн агъсакъал
Гирамудин Муталибов, 11-классдин
сад лагьай муаллим Тамара
Рагимханова, УРБ-дин духтур
Гуьзелдере Рамазанова, сад лагьай
классдин классный руководитель
Тамила Алипашаева рахана. Абуру
чпин рахунра школьникриз хейлин

(Эхир 2-чина)



2

(Эвел 1-чина)

Спорт

20-майдиз Хив райондин кьил Ярмет Ярметов «Формирование комфортной
городской среды» лугьудай проектдин бинедаллаз Агъа Яракрин хуьре
общщественный территория хъсан къайдадик гъизвай ва РД-дин культурадин
министрерстводин «Местный Дом культуры» тIвар алай проектдин сергьятра аваз
Вини Яракрин хуьруьн культурадин КIвал капитальноди ремонт ийизвай кIвалахрихъ
галаз таниш хьана.

Муниципалитетдин кьили къейд авурвал, «Формирование комфортной

городской среды» тIвар алай проектдин сергьятра аваз Хив районда 2021-йисуз
пуд объект эцигун планламишнава.

«ИкI, Агъа Яракрин ва Хуьрегрин хуьрера алай девирдин аялрин майданар
эцигда.

Винидихъ къъалурнавай хуьрера аялрин майданар эцигунихъ галаз сад хьиз,

райцентрада пассажирар  машинра акьадардай ва авуддай пунктни эцигдайвал я.
Алай вахтунда а пункт эцигунин металлоконструкцияр дуьзмиш авунин кIвалахрихъ
эгечIнава.

Милли культура хуьниз ва артмишуниз, хуьрерин культурадин маканрин
материально-технический база мягькемарунииз чна фикир гузва. Исятда
республиканский программадин сергьятра аваз Вини Яракрин хуьруьн культурадин
КIвал ва райондин искусствойрин школа капитальноди ремонт авунин кIвалахрихъ
эгечIнава. Идалайни гъейри, чкадин бюджетдин такьатралди ЦIинитIрин ва Ляхларин
хуьрера авай культурадин маканарни ремонт ийида»,- лагьана главади.

Алатай йисуз райондин инфраструктура цIийи хъувун патал гзаф кIвалахар
кьиле тухвана. И кIвалах гележегдани давамаруниз чун буржлу я,»- лагьана вичин
рахунрин эхирдай райондин кьили.

Пресс-центр.

Районда инфраструктура хъсан
терефдихъ дегиш жезва

Исятда федеральный бюджетдай финансировать ийизвай такьатралди
райцентрадал алай «Хивский район» муниципальный образованидин аялрин
искусствойрин мектебдин дарамат капитальноди ремонт авунин кIвалахрихъ
башламишнава. А кIвалахар кьиле тухун патал 5 миллионни 350 агъзур манат
чара авунва.

Тендер Хасавюрт шегьрдин «Дагсвязь Инвест-1» - ООО-ди виграть авуна.
Тендер къугъвана са акьван вахт алатнавачтIани, капремонтдин жигьетдай
хейлин кIвалахар тамамарнава. Къавал алай страпила, ракь алудна, потолок,
полар хкудна, дакIар, ракIарар хкудна, цларал алай цементдин штукатурка
алудна, дараматдин кIарасдикай аванвай перегородкаяр акъудна, яру
керпичдалди перегородкаяр эцигна ва хейлин маса кIвалахарни авунва. Кьиле

тухвана
кIанзавай кIвалахарни тIимил авач. Гьахьтинбурукай яз къав монолитдалди

кIевирун, электропроводка тухун, цIийи дакIарар, ракIарар перегородкаяр авун,
паровое отопление чIугун ва мадни маса кIвалахар къалуриз жеда. А кIвалахар
кьиле тухун патал лазим кьадар материаларни гъиз башламишнава.

Къенин йикъал кьван кIвалахар къизгъиндиз кьиле физва, рабочийрини
намуслувилелди зегьмет чIугвазва. Кьиле тухузвай кIвалахриз килигайла
капремонт алай йисан 1-августдиз куьтягьдайвал я. Гьелбетда, и искусствойрин
мектебда кIелзавайбурузни хъсан савкьват жедайдал шак алач.

Гирами-Эскер.

Дарамат
капремонт ийизва

М у к ь в а р а
М а г а р а м к е н т
райондин Бутказ-
маляр хуьре
ДАССР-дин 100 йи-
саз талукь яз
дзюдодай ачух тур-
нир кьиле фена. Ана
Магарамкент район-
дин 12 хуьряй, Дер-
бент ва Хив район-
рай спортсменри
иштиракна. Турнир-
да иштирак авур
ЦIийи Фригърин
хуьруьн спортивный
школадин вири вад
с п о р т с м е н р и н и
призовой чкаяр
к ъ а з а н м и ш н а .
Арсен Шихмагоме-
дова (шикилда эрчIи
терефдихъай сад
лагьайди 50 килог-
раммдив агакьна
заланвал авай спорт-
сменрин арада 2-
чка, 50 килограмм-
дин заланвал авай спортсменрин арада Самир Алиева (шикилда арчул
терефдихъай сад лагьайди) 3-чка кьуна.

Турнирда гъалиб хьайибуруз ва призерриз мадалар ва грамотаяр гана.
 Э.Сефиханов.

ДАССР-дин 100
йисаз талукь тир

турнир

Эхиримжи зенг
хъсан несигьатар гана, выпускникриз ва вири школьникриз кIелунин, экзаменар
вахкунин ва гележегдин  уьмуьрдин маса хъсан кIвалахра чIехи  агалкьунар
хьуй лагьана.

2020-2021-кIелдай йисуз хъсан къиметралди кIелайбуруз, райондин ва
республикадин олимпиадайра, спортивный серенжемра, мектебдин
общественный уьмуьрда активноди иштирак авур ва призовой чкаяр кьур
аялриз грамотаяр ва похвальный листар гана.

Выпускникрин терефдай рахай аялри чпиз чирвилер ва тербия гун патал
зегьмет чIугур вири муаллимри гайи несигьатриз чеб вафалубур жедайдал
линейкадал кIватI хьанвайбур инанмиш авуна.

 Мектебдин выпускникри 10-классда кIелзавайбурув мектебдин хъсан
адетар давамарун патал мектебдин симвалический куьлег вугана.

10-классда кIелзавайбуру мектебдин хъсан адетар чпини давамарда
лагьана гаф гана.

Линейкадал сифтегьан классра кIелзавай аялри выпускникриз бахш
авунвай шиирар кIелна ва цуьквер бахш авуна. Выпускникри чпин терефдай
бицIи аялриз жуьреба-жуьре шейэр пишкеш яз гана.

Мектеб куьтягьунин выпускникриз эхиримжи зенг 11-классдин ученик
Дарвин Гаджитаева ва 1-классдин ученица Самира Акимовади яна. Ахпа
линейка кьиле физвай залдай РФ-дин Гимни ягъиз, РФ-дин ва РД-дин Пайдахар
кьулухъ хутахна ва 11-классда кIелзавайбур эхиримжи тарс кьиле тухун патал
чпин классдиз  фена.

Линейка шад гьалар эхирдихъ атана.
Р.Балабеков.

В прокуратуре района

Кьуьд алатна, гатфар алукьна. Гатфарихъ галаз чуьллерни къацу хьанва. Инсанар лагьайтIа, гатфарин
кIвалахар вахтунда кьиле тухунал машгъул хьанва. Адет хьанвайвал, и вахтунда лазим тир чкайрал
къелемар  акIурзава. Ихьтин кIвалахди инсандин рикIиз шадвал гъизва.

Чаз малум тирвал, чи районда гатфарин кIвалахриз фикир гузва. Ингье икI, и мукьвара Хиврин
хуьруьн СОШ-дин гьаятда къелемар акIурна. Абуруз галайвал авун патал мектебда кIелзавайбур желб
ийизва. Идахъ галаз сад хьиз, Дулмакент мягьледа ва Ломоносован тIварунихъ галай куьчейра авай
булахрин къвалахъ, райцентрада авай мискIиндихъ ва адан вилик квай булахдин патавни къелемар
кутуна. Са бязибуру, чпин хушуналди, «Вини Марарик» квай накьварин къерехдихъни къелемар кутуна.

Ихьтин хъсан кIвалахрин терефкар гьар са кас хьанайтIа, мадни хъсан тир.
Эхь, Хив хуьр йисалай-суз еке жезва, гзаф куьчеяр, переулокар арадиз къвезва. Гьавиляй куьчеяр

кьецIила амукь тавун патал, лазим тир  чкайрал къелемар кутуртIа, пис жедач. Ихьтин кIвалах тешкилунин
карди, чими вахтунда сериндик ацукьиз, ял ягъиз мумкинвални жеда.

Идахъ галаз сад хьиз, бедендиз герек тир кислородни артух жеда. ТIебиатди чи райондиз гзаф
гуьрчегвал гузва. Къерехдилай атайбурузни  чи тIебиатдин гуьрчегвал гзаф бегенмиш жезва. Чнани чи
куьчеяр, майданар  гуьрчегарайтIа мадни хъсан жедай. Гьадан къайгъуда хьун чи буржарикай хьана
кIанда.

Гирами-Эскер.

Чилер къацу
жезва

Разъяснение законодательства о контрактной системе в сфере
закупок товаров, работ, услуг для государственных и

муниципальных нужд
В соответствии со ст. 3 ФЗ от 05.04.2013 №44-

ФЗ «О контрактной системе в сфере закупок
товаров, работ, услуг /для обеспечения
государственных и муниципальных нужд» закупка
начинается с определения поставщика
(подрядчика, исполнителя) и завершается
исполнением обязательств сторонами контракта. В
случае, если в соответствии с Федеральным
законом не предусмотрено размещение извещения
об осуществлении закупки или направление
приглашения принять участие в определении
поставщика (подрядчика, исполнителя), закупка
начинается с заключения контракта и завершается
исполнением обязательств сторонами контракта.

В силу 4.13.1 ст. 34 Закона о контрактной
системе срок оплаты заказчиком поставленного
товара, выполненной работы (ее результатов),
оказанной услуги, отдельных этапов исполнения
контракта должен составлять не более тридцати
дней с даты подписания заказчиком документа о
приемке, предусмотренного частью 7 статьи 94
настоящего Федерального закона, за исключением
случая, указанного в части 8 статьи 30 настоящего
Федерального закона, а также случаев, когда
Правительством Российской Федерации в целях
обеспечения обороноспособности и безопасности

государства установлен иной срок оплаты.
В соответствии со ст. 314 ГК РФ если

обязательство предусматривает или позволяет
определить день его исполнения либо период, в
течение которого оно должно быть исполнено (в том
числе в случае, если этот период исчисляется с
момента исполнения обязанностей другой стороной
или наступления иных обстоятельств, предус-
мотренных законом или договором), обязательство
подлежит исполнению в этот день или
соответственно в любой момент в пределах такого
периода.

В соответствии со ст. 422 Гражданского
кодекса Российской Федерации договор должен
соответствовать обязательным для сторон
правилам, установленным законом и иными
правовыми актами (императивным нормам),
действующим в момент его заключения.

В соответствии со ст. 432 ГК Российской
Федерации существенными являются условия о
предмете договора, условия, которые названы в
законе или иных правовых актах как существенные
или необходимые для договоров данного вида, а
также все те условия, относительно которых по
заявлению одной из сторон должно быть достигнуто
соглашение.

В соответствии со ст. 526 ГК РФ по
государственному или муниципальному контракту

на поставку товаров для государственных или
муниципальных нужд (далее - государственный или
муниципальный контракт) поставщик (исполнитель)
обязуется передать товары государственному или
муниципальному заказчику либо по его указанию
иному лицу, а государственный или муниципальный
заказчик обязуется обеспечить оплату поставленных
товаров.

Не надлежащее исполнение законодательства
может приводит как к нарушению государственных
интересов так и прав и интересов физических и
юридических лиц с кем заключены эти договоры.

В случае ненадлежащего исполнения
заказчиком договорных обязательств,
законодательством Российской Федерации
предусмотрена ответственность.

Прокуратурой района принимаются меры по
защите прав предпринимателей. В отношении
должностных лиц заказчиков возбуждены дела об
административных правонарушениях по ст. 7.32.5
ч.1 КоАП РФ, внесены представления об
устранении нарушений закона. Виновные лица
привлечены к административной и дисциплинарной
ответ-ственности.

Работа в указанном направлении
продолжается.

Прокурор района, старший советник юстиции
С.Ф. Наврузов.

ночь день ночь день ночь день ночь день ночь день ночь день ночь день

Облачность

Осадки

Атмосферное давление, 
мм.рт.ст.

679 680 676 675 677 674 683 680 683 682 680 680 679 677

Температура воздуха, ̊̊С +14 +21 +20 +25 +19 +27 +15 +17 +15 +18 +15 +20 +15 +19

Влажность воздуха, % 91 67 70 59 92 59 90 94 88 68 94 67 98 80

З Ю-В З В Ю-В В С-З В 0 В Ю-З В Ю С-В

1 3 1 2 1 2 2 3 штиль 4 1 3 1 3
Ветер м/с

Погода на неделю
31 мая 01 июня 02 июня 03 июня 04 июня 05 июня 06 июня

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама . (12+)

18-00 "Беседы о религии"  (6+)
18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)

19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

ПЯТНИЦА 04.06.2021

СУББОТА 05.06.2021

ВТОРНИК 01.06.2021

СРЕДА 02.06.2021

ЧЕТВЕРГ 03.06.2021

ПРОГРАММА ПЕРЕДАЧ 
ХИВСКОГО ТЕЛЕВИДЕНИЯ

ПОНЕДЕЛЬНИК 31.05.2021


